「樂活一站」–我的超級助理（家居清潔）
太陽落下，照耀著女主人的家。
螢幕蓋字︰

「樂活一站」Logo
我的超級助理

家居清潔
一隻蟑螂在室內大門徘徊，女主人扭開大門鎖，蟑螂立刻走開，女主人走進家中，然後關門。
女主人經過廚房、浴室，然後走入客廳，疲倦地躺在梳化。

女主人︰唉⋯連續開咗幾日OT，今日終於可以早啲返屋企抖吓喇！ 
電話鈴聲響起。
電話鈴聲︰你老公搵你，你老公搵你⋯
女主人︰(疲累的聲音) 喂⋯ 

男主人︰(興奮急促) 喂，Honey，我叫咗阿強、阿楊同阿祥過兩日上嚟食飯兼睇波啊。仲有我今晚要OT，唔使等我喇，拜拜！ 

女主人︰喂！
男主人講完拜拜後就Cut線，女主人呆著，一臉無奈。女主人十分憤怒，並「鏈」爆手上的手提，手提化為粉狀。
女主人︰間屋咁亂，仲好意思請班friend上嚟嘅，想點啊？！可唔可以俾我抖吓呀！
蟑螂在女主人頭頂上經過，女主人大叫。

女主人︰呀！(慘叫) 
蟑螂被嚇得飛走。女主人靈機一觸。
女主人︰啊，有計！

女主人使用電腦，於「樂活一站」網站登記。
第二天，天色由暗變光。門鐘響起，「樂活助理」以日常工作打扮來到女主人的家。

一臉疲倦的女主人打開門。女主人看到救星來了，非常興奮，眼中望到變成超人形象的「樂活助理」。
樂滿︰你好，我係「樂活一站」嘅助理 「樂滿」
畫面轉成遊戲畫面，鏡頭由下向上拍攝廚房。
螢幕蓋字︰Stage 1 廚房清潔

清潔微波爐
樂滿︰微波爐臭崩崩？！
樂滿︰首先將個檸檬揸汁，然後加水
計時介面，快鏡完成5分鐘，傳來叮一聲。
樂滿︰跟住放入微波爐叮5分鐘！！

樂滿︰再抹乾淨微波爐入面同埋出面
螢幕蓋字︰任務完成。
樂滿︰攪掂！
女主人︰吓！？咁快手嘅！
清潔油煙機
樂滿︰抽油煙機滴晒油？！ 

樂滿︰首先熄咗個電掣

樂滿︰爐頭上面鋪好舊報紙，啲油就唔會滴落爐頭。
樂滿將一連串的配件放到稀釋的清潔劑中後拿出，配件變得閃閃發光。
計時介面，快鏡完成2分鐘，傳來叮一聲。
樂滿︰將配件拆落嚟，浸喺用水稀釋咗嘅清潔劑度大約2分鐘，然後清洗乾淨
樂滿︰再抹乾

樂滿︰用清潔劑抹乾淨機身同埋爐面，最後喺油杯加上一層保鮮紙，方便日後清潔

抽油煙機閃閃發光
螢幕蓋字︰任務完成。
樂滿︰攪掂！
女主人︰嘩！咁多步驟嘅，我投降囉！ 

螢幕蓋字︰Stage 2 浴室及廁所清潔
鏡頭由下向上拍攝浴室。
清潔洗手盆膠邊
樂滿︰洗手盆膠邊捆晒黑邊？！ 

樂滿︰首先用棉花浸喺稀釋咗嘅漂白水

樂滿︰然後將棉花貼喺黑邊上面
計時介面，快鏡完成2至3小時，傳來叮一聲。
樂滿︰等2至3個鐘，拎走棉花，再用清水洗乾淨

洗手盤閃閃發光
螢幕蓋字︰任務完成
樂滿︰攪掂！
女主人︰塊面嘅雀班都可以咁去就好喇！
清潔抽氣扇
樂滿︰抽氣扇鋪晒塵？！

樂滿︰首先熄咗個電掣

樂滿︰拆啲配件出嚟，然後幫佢哋浸泡泡浴，即係浸喺用水稀釋咗嘅清潔劑。
樂滿︰跟住將清潔劑噴喺濕布上面

樂滿︰直接清潔機身同埋配件

樂滿︰再用牙刷刷吓機身同配件嘅邊位

樂滿︰最後用清水洗乾淨同抹乾


抽氣扇變得閃閃發光
螢幕蓋字︰任務完成

樂滿︰攪掂！
鏡頭由下向上拍攝打理後的廚房和廁所。
女主人︰「樂活助理」真係好幫得手啊！

樂滿站在骯髒的雪櫃旁。
螢幕蓋字︰點樣清除雪櫃臭味
樂滿︰如果屋企嘅雪櫃傳出陣陣惡臭，仲臭過啲臭豆腐，你會點樣清除啲臭味呢？不如大家一齊分享吓你哋試過有用嘅方法啦。頭150位分享嘅朋友，仲有機會贏獎品添！
螢幕蓋字︰下集預告 我的超級助理 長者照顧
女主人一臉無奈，女主人爸爸滿頭問號，呆呆地抓著頭皮。
螢幕蓋字︰

ERB Logo 
「樂活一站」Logo
樂活助理 撐你屋企
www.erb.org/smartliving
“My ERB” Facebook專頁
螢幕蓋字︰

